
Medlem af Naalakkersuisut for Selvstendighed, Natur, Miljs og Landbrug

Inatsisartuni ilaasortaq
Mala Hoy Kiko, Atassut
/Her

Siornatigut sakkutooqarfiusimasoq Ikkatseq pillugu § 37 naapertorlugu
apeqqut nr. 2017-013-imut akissut.

Asasara Mala Hey Kiko

9. januar 2017-imi siornatigut sakkutooqarfiusimasoq Ikkatseq pillugu Naalak-
kersuisunut apeqquteqarputit. Apeqqutitit uannut akisassanngorlugit innersuun-
neqarput, Aalisarnermut Piniarnermullu Naalakkersuisoqarfimmut tusarniaassu-
tigineqartunik. Aalisarnermut Piniarnermullu Naalakkersuisoqarfik akissute-
gaammut oqaaseqaatissaqganngilag.

1. Tunumi Ikkatseq sakkutooqarfikoq Naalakkersuisut qanoq pilersaarute-
qarfigivaat?

Akissuteqaat: Pinngortitap avatangiisillu najukkatta paarilluarneqarnissaat Naa-
lakkersuisut pingaartippaat. Pinngortitami eqqakkat qimaannakkat ajornartorsiu-
tigineqarnerisa isumagineqarnissaa pingaaruteqarpoq. Kalaallit Nunaanni asimi
sumiiffinni arlalinni suliaqartoqartarsimavoq. Suliat nalinginnaasumik ilisimatu-
sarnermi sulianut, sakkutooqarnermi sulianut, aatsitassanik paasisassarsiorner-
mut, radioqarfinnut, ilisimasassarsiorluni angalanernut il.il. tunngasuusarput. Su-
liat ilaannut atatillugu eqqakkanik, annertussutsimikkut allanngorartunik pin-
ngortitamut gimataqarneq nunap isikkuanut ajornartorsiortitsisinnaavoq, taama-
tullu pisut ilaanni avatangiisinut ajornartorsiortitsisinnaalluni. Naalakkersuisut
tungaanniit ajornartorsiutit taamaattut isumagineqarnissaat ikiorserneqarnissaallu
aallunneqarpoq, aammalu mingutsitsisup imaluunniit mingutsitsinermik
akuersissuteqarnermut akisussaasuusup saliinissamik isumaginnittuusariagarnera
akisussaasuusariaqarneralu atatiinnassallugu pingaartipparput.

Maannarpiaq Ikkatsimi saliinissamut isumaqatigiissutinik pilersaarutinilluunniit
aalajangersimasunik soqanngilaq, kisiannili Tunumi Ikkatsimi sakkutooqarfiusi-
masoq nunatsinni sumiiffippassuit ilagaat, eqqakkat qimaannakkat isumagineqar-
nissaannik Naalakkersuisut suliaqarfigisaat.

2. Qallunaat avatangiisinut ministeriat oqaloqatiginiarneqarpa?
Akissut: Periarfissarsigutta danskit Avatangiisinut Inuussutissalerinermullu

Ministeriata ataatsimeeqatiginissaa qilanaaraara. Kisiannili maannarpiaq ataatsi-
miinnissamut aalajangersimasunik pilersaaruteqanngilagut.

3. Taamaattoqassappat qaqugu tamanna pissava? Qanoq salinneqarnissaa-
nik pilersaaruteqartoqarpa?

Akissut: Apeqqut 1-imut aamma 2-mut akissuteqaatikka innersuussutigaakka.

4. Salinneqassappat suminngaannit aningaasat aaneqassappat? Saliisoqas-
sappat Fond-it sorliit aningaasaliisinnaappat?

Akissut: Sumiiffimmi taaneqartumi saliinissat mingutsitsisumit taassumalu aki-
sussaaffigisaanik suliarineqartartut Naalakkersuisut isumaqarput. Tamanna aam-
ma “mingutsitsisup akiliinissaanik tunngaveqarnermut®, avatangiisinik innarlit-
saaliuinissamut inatsimmi tunngavissatut pingaarutilittut ilanngunneqartumut
naapertuutissaaq.

5. Qilalukkanik tunumi meqgqilersuineq aningaasatigut kalluarneqarsinnaa-
va saliisoqassagaluarpat?

Akissut: Naagga.
6. Saliisogassappat kikkut saliinissamik pisussaaffeqassappat?
Akissut: Apeqqut 1-imut, 2-mut aamma 4-mut akissuteqaatikka takukkit.

7. Ikkatsimi mingutsitsineq misissorneqarnikuua sissartaatigut uillunin-
ngaanniit?

Akissut: Uillunik misissueqqissaarneq aqqutigalugu mingutsitsisoqarsimaneranik
misissuisogarsimanersoq Naalakkersuisogarfimmit ilisimaneqanngilaq.

8. Taamaanngippat suna peqqutaava misissuisoqarsimannginnermik? Kik-
kut misissuinermik pisussaaffeqarpat? Missuisoqarnissaanik najoqqutassa-
qarpugut nunatsinni qanoq ittunik?

Akissut: Naalakkersuisut maannarpiaq Ikkatsimi uillut mingutsinneqarsimaneri-
nik misissuinissamut aalajangersimasunik pilersaaruteqanngillat. Naalakkersui-
sut isumaqgarput, “mingutsitsisup akiliinissaanik tunngaveqarneq” naapertorlugu
mingutsitsisoq misissuinissamut, tamatumalu kingorna saliinissamut pisariaqar-
tumut akisussaasuusariagarpoq.

Inussiarnersumik inuulluaqqusillunga

Suka K. Fr:: eriksen

